
Ухсай Яккӑвёпе малтанхи хут 1936 ҫулта курма тел килчё. 
Шупашкарта Хресчен ҫуртёнче литература каҫё пулса 

иртрё. Унта чӑваш писателӗсем пӗрин хыҫҫӑн те при сцена сине 
тухса хӑйсен пурнӑҫё, ӗҫӗ-хӗлӗ ҫинчен кала-кала, произведе-
нийёсене вула-вула пачёҫ. 

Сцена ҫине ҫамрӑк кӑна, хурарах сӑнлӑ, пысӑках мар каччӑ 
тухса тӑчё. Литература каҫне ертсе пыракан сын: 

— Сирӗн умӑрта — чӑваш поэчё Ухсай Яккӑвё, — терё. Ухсай 
хӑйӗн сӑввисене вулама пуҫларё. Сӑвӑ хыҫҫӑн сӑвӑ янӑрать. Халё 
эпё ҫав сӑвӑсен ячӗсене те аса илейместёп, анчах та пёр сӑввинчи 
ҫак йёркесем ёмёрлёхех манӑн асра юлчӗҫ: 

...Малашлӑх ҫыннисем — виҫ ывӑл 
Сикеҫҫё виҫё сӑпкара. 
Пурте илемлё, пурте сывӑ, 
Пурте Михайлов пек хура... 
Ку вӑл поэтӑн 1935 ҫулта ҫырнӑ «Хыпар» ятлӑ сӑвӑри йӗрке-

сем пулнӑ иккен. Ҫак ҫулах Ёпхӳре поэтӑн «Савӑнӑҫ кёнеки» 
пичетленсе тухнӑ. Унта чун-чёрене ҫёклекен, ӑшӑтакан пысӑк 
ӑсталӑхпа ҫырнӑ сӑвӑ-юрӑ нумаййи мана савӑнтарчӗ. Хам савӑнӑҫ 
ҫинчен эпё поэта иккӗмёш хут курнӑ чух каласа патӑм. Вӑл ман 
ҫине пӑртак куларах пӑхса илчё те: 

— «Савӑнӑҫ кӗнеки» манӑн иккёмёш кёнеке. Халё виҫҫӗмёш 
кёнекене хатёрлетёп. Ҫырмалли, каламалли нумай. Ёҫлеме вӑхӑт 
ҫитменнипе аптӑратӑп, — терё. 

Чӑнах та, Ухсай поэзи хирёнче ёмёрёпех тӑрӑшса ӗҫлерё. Вӑл 
вӑрҫӑччен тӑван литературӑна «Роман романе», «Пуканесен бри-
гади», «Туй», «Телей ҫулё», «Сӑсар ҫёлёк», «Халӑхӑн ылтӑн кёне
ки», «Кёрхи октавӑсем», «Кёмёл ҫёрё» сӑвӑсемпе поэмӑсем тата 
«Хура элчел», «Тугимер» ятлӑ сӑвӑллӑ драмӑсем ҫырса парнелерё. 
Тӳрех каламалла, Ухсайӑн пичетленсе тухнӑ кашни произведе-
нийё пирёншён яланах пысӑк пёлтерёшлё ёҫ пулса юлнӑ. Ҫакна 
та ҫырса хӑварам: эпё Яков Гаврилович Ухсайпа паллашнӑ ҫул 
Шупашкарта Чӑвашсен хаҫат шкулёнче вёренеттёмччё. Унта час-
часах поэтсемпе писательсем пыратчёҫ. Митта Ваҫлейӗпе Уйӑп 
Мишши, Ухсай Яккӑвёпе Александр Кӑлкан писательсем пыр-
са студентсемпе тёл пулу сем ирттеретчёҫ. Ҫав вӑхӑтра Ухсай 
пирёнпе пёрле вёренекен Васильева хушаматлӑ хёрачапа пал-
лашрӗ. Хёрачи сав тери вӑтанатчӗ. Ухсай ятне каласанах йӑл кул-
са яратчё те урӑх ним те шарламастчё. Ун чухне Ухсай хӑй те 
хӑюсӑртарахчё. Вал эпир вёреннё, пурӑннӑ Володарски урамён-
чи Пичет ҫурчё патне пыратчё те мана чёнтерсе кӑларатчё. Эпё 
вара вал ыйтнине пурнӑҫлаттӑм, поэт кӑмӑллакан хёрачана чёнсе 
тухаттйм. 

— Урамра сана Якку кётет, — теттём... Ҫакна студентсем те 
сиснё-мён. Культ вӑхӑтёнче ҫав тери йывӑр кунсенче студентсен 
пухӑвёнче пирёнпе пёрле вёренекен ҫамрӑк поэт Прайса Сатур 
ҫинчен сӳтсе яврӗҫ, ӑна Петёр Хусанкайпа час-часах тӗл пулать 
тесе айӑплама пӑхрёҫ. Сатур вара ним шухӑшласа тӑмасӑрах: «Ун 

пек эпё ҫеҫ мар, Давьщов та Ухсайпа тёл пулать, — тесе хучё. Эпё 
хӑранипе ҫухалса кайрӑм пулас, пёр сӑмах та чёнеймерём. Пуху 
кёрлесе кайрё. Юрать-ха Сатура та, мана та «тӑшмансемпе» 
ҫыхӑну тытакансен шутне кёртсе айӑплаймарёҫ. 

Аслӑ Отечественная вӑрҫӑ пуҫлансанах Ухсай фронта тухса 
кайрё. Вал фашизма хирӗҫ пӑшалпа та, перопа та паттӑррӑн 
ҫапӑҫрё. Поэтӑн вӑрҫӑ вӑхӑтӗнче ҫырнӑ «Шӑпчӑк», «Шӑллӑм», 
«Вырӑс хирёнче», «Н-ски дивизири чӑваш боецёсемпе коман-
дирёсем чӑваш халӑхне янӑ ҫыру» тата ытти произведенисем 
ҫырчё. Вёсем совет ҫыннисен вӑрҫӑри паттӑрлӑхӗпе хӑюлӑхне, 
вёсем Тӑван ҫёршывӑмӑра чун-чёререн юратнине кӑтартса пара-
кан произведенисем пулса юлчёҫ. 

Вӑрҫӑ хыҫҫӑн Яков Гаврилович Ухсай Шупаш кара таврӑнчё. 
Вал Карл Маркс урамёнчи пёр ҫуртра пурӑнатчӗ. Хваттерё 
пысӑкчӗ. Унта кёрсен куҫ умне музыка инструменчё, рояль, тух
са тӑратчё. Ун чухне эпир Яков Гавриловичпа унӑн мӑшӑрё, 
чӑвашсен паллӑ писательници Мария Дмитриевна Ухсай му-
зыкӑна чун-чёререн юратакан ҫьшсем иккенне туйса тйраттӑмӑр. 

Ухсай ҫамрӑк писательсене яланах ырЗ канашсем парса 
пулӑшма тӑрӑшатчё. 1945 ҫулта вал мана тёл пулчё те: 

— Ҫулусем иртсе пыраҫҫё. Эпё юлташсемпе калаҫса пӑхрӑм, 
сана хамйр писательсен Союзён членне илсен аван пулмалла, 
— терё. Ху мёнле шутлатӑн? Эпё Союза кёме сана рекомен-
даци пама килёшрём, — терё. 

Паллах, эпё питех те савӑнтӑм. Ухсая ырӑ сӑмахшӑн чёререн 
тав турӑм. Чӑнах та, вал мана рекомендаци ҫырса паче. Унта ҫап-
ла каланӑ: 

«Давыдов, Василий Иванович, больше десяти лет работает в 
чувашской советской литературе, широко известен читателям 
как автор многих талантливых песен. 

За последние годы Давыдов написал ряд интересных произ
ведений. Его поэма «Чемень» получила премию на конкурсе на 
лучшие художественные произведения к 25-летию Чувашской ' 
АССР. 

Считаю Давыдова достойным быть членом Союза советских 
писателей СССР. 

30декабря 1947 года. 
Член ССП СССР Я. УХСАЙ». 

4 


